
<.......>   2012 թվականի   № .......Ն
ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի №637-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Ընդերքի մասին» Հայաստանի Հանրապետության օրենսգրքի 15-րդ հոդվածի 2-րդ մասի 3-րդ կետը, 63-րդ հոդվածի 8-րդ մասը  և «Իրավական ակտերի» մասին Հայաստանի Հանրապետության  օրենքի 72-րդ հոդվածի 1-ին մասի 1-ին կետի «գ» ենթակետը` Հայաստանի Հանրապետության կառավարությունը որոշում է.

1. Սահմանել օգտակար հանածոների պաշարների պետական հաշվեկշռի վարման կարգը` համաձայն հավելվածի:

2. Ուժը կորցրած ճանաչել Հայաստանի Հանրապետության կառավարության 2004 թվականի ապրիլի 29-ի «Օգտակար հանածոների պաշարների պետական հաշվեկշռի վարման կարգը հաստատելու մասին» №637-Ն որոշումը:
3. Սույն որոշումն ուժի մեջ է մտնում պաշտոնական հրապարակմանը հաջորդող 10-րդ օրը:
          ՀՀ էներգետիկայի և բնական պաշարների նախարար Արմեն Մովսիսյան
Հավելված 
ՀՀ կառավարության 2012 թվականի
___________ <_____> -ի
 № ________-Ն որոշման
Կ Ա Ր Գ
 
ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ
 

1. Սույն կարգով կանոնակարգվում են Հայաստանի Հանրապետությունում օգտակար հանածոների պաշարների պետական հաշվեկշռի (այսուհետ` Հաշվեկշիռ) վարման ընթացակարգի հետ կապված հարաբերությունները: 

2. Հաշվեկշիռը վարում է Հայաստանի Հանրապետության էներգետիկայի և բնական պաշարների նախարարությունը (այսուհետ` Լիազոր մարմին):

3. Հաշվեկշիռը կազմվում է հիմք ընդունելով պետական ընդերքաբանական փորձաքննության եզրակացության հիման վրա հաստատված օգտակար հանածոների պաշարները և փոփոխվում է ընդերքօգտագործողների կողմից Լիազոր մարմնին ներկայացրած տարեկան հաշվետվություններին (այսուհետ` Հաշվետվություն) համապատասխան: Այն պետք է պարունակի տեղեկություններ արդյունաբերական նշանակություն ունեցող հանքավայրերում պարփակված` բոլոր տեսակի օգտակար հանածոների պաշարների քանակի, որակի և ուսումնասիրվածության աստիճանի, գործող կամ նախագծվող արդյունաբերական կազմակերպության հաստատված պաշարներով ապահովվածության մասին:
4. Պետական ընդերքաբանական փորձաքննության եզրակացությունը և օգտակար հանածոների հաստատված պաշարների վերաբերյալ տեղեկությունը ստանալուց հետո Լիազոր մարմինը 15-օրյա ժամկետում Հաշվեկշռի վարման մատյանում  կատարում է համապատասխան գրանցում:

5. Հաշվեկշռի վարման մատյանում գրանցման ենթակա են բոլոր տեսակի (պինդ, հեղուկ և գազային) օգտակար հանածոների հաստատված պաշարները: 

6. Հաշվեկշիռը կազմվում է յուրաքանչյուր տարվա հունվարի 1-ի դրությամբ` ըստ հանքավայրերի ու տեղամասերի, ինչպես նաև ըստ օգտակար հանածոների արդյունահանման և օգտագործման նպատակային նշանակության:

7. Հաշվեկշռում հանքավայրերը խմբավորվում են ըստ մարզերի, որոնցում հանքավայրերը բաշխվում են ըստ արդյունաբերական իրացման հետևյալ դասակարգմամբ`

1) շահագործվող ու շահագործման նախապատրաստվող հանքավայրերի լրահետախուզման փուլում գտնվող,

2) շահագործվող, 

3) պահուստային:

8. Հաշվեկշռում փոփոխությունները և օգտակար հանածոների մարված պաշարների դուրսգրումը կատարվում է ընդերքօգտագործողների կողմից ներկայացված մարկշեյդերական չափագրումների արդյունքում կազմված Հաշվետվությունների հիման վրա:

9. Հաշվետվությունները ստանալուց հետո Լիազոր մարմինն ամփոփում և մինչև հաշվետու տարվան հաջորդող տարվա ապրիլի 1-ը կատարում է համապատասխան փոփոխություններ Հաշվեկշռում:

10. Օգտակար հանածոների արդյունահանման, ինչպես նաև երկրաբանահետախուզական աշխատանքների արդյունքում արդյունաբերական նշանակությունը կորցրած կամ չհավաստված պաշարների դուրսգրումը կատարվում է պետական ընդերքաբանական փորձաքննության եզրակացության հիման վրա` այն ատանալուց հետո 15-օրյա ժամկետում Հաշվեկշռի վարման մատյանում կատարելով համապատասխան փոփոխություններ: 

11. Հաշվեկշռի գրանցումը և դրանում կատարվող փոփոխությունները  իրականացվում է Հաշվեկշռի վարման մատյանում, որի օրինակելի ձևը սահմանում է Լիազոր մարմինը:
ՀԻՄՆԱՎՈՐՈՒՄ
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի №637-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Անհրաժեշտությունը – 2011 թվականի նոյեմբերի 28-ին ընդունված «Ընդերքի մասին» Հայաստանի Հանրապետության օրենսգրքի պահանջներից ելնելով` անհրաժեշտություն է առաջացել ուժը կորցրած ճանաչելու Հայաստանի Հանրապետության կառավարության 2004 թվականի ապրիլի 29-ի №637-Ն որոշումը և կանոնակարգել օգտակար հանածոների պաշարների պետական հաշվեկշռի վարման կարգը` իրականացնելու հաշվետու ժամանակահատվածում պետական հաշվառում օգտակար հանածոների պաշարների քանակի, որակի, ուսումնասիրվածության աստիճանի փոփոխության մասին: 
Ընթացիկ իրավիճակը և խնդիրները -  «Ընդերքի մասին» Հայաստանի Հանրապետության օրենսգրքին համապատասխան` օգտակար հանածոների պաշարների պետական հաշվեկշռի մասին հաշվետվությունների ձևերով հաշվետու ժամանակահատվածում պաշարների շարժի վերաբերյալ տեղեկությունների հաշվառում: 

Տվյալ բնագավառում իրականացվող քաղաքականությունը– Հայաստանի Հանրապետությունում ընդերքօգտագործման ոլորտի կարգավորում: 

Կարգավորման նպատակը և բնույթը – Հաշվետու ժամանակահատվածում օգտակար հանածոների պաշարների շարժի վերաբերյալ տեղեկությունների հաշվառման գործընթացի` սահմանված կարգով ապահովում Հայաստանի Հանրապետության կառավարության կողմից հաստատված հաշվետվությունների  ձևերի միջոցով: 
Նախագծի մշակման գործընթացում ներգրավված ինստիտուտները և անձինք - Իրավական ակտի նախագծումն իրականացվել է Հայաստանի Հանրապետության էներգետիկայի և բնական պաշարների նախարարությունում: 

Ակնկալվող արդյունքը - Ներկայացված նախագծի ընդունման արդյունքում ակնկալվում է, որ ընդերքօգտագործման ոլորտում կկանոնակարգվի օգտակար հանածոների պաշարների պետական հաշվեկշռի վարման գործընթաց, ինչը կնպաստի ընդերքի արդյունավետ ու լիարժեք օգտագործմանը և ոլորտի  հետագա զարգացմանը:

ՀՀ էներգետիկայի և բնական պաշարների նախարար Արմեն Մովսիսյան
Տ Ե Ղ Ե Կ Ա Ն Ք
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի №637-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Օգտակար հանածոների պաշարների պետական հաշվեկշռի վարման կարգը սահմանելու և Հայաստանի Հանրապետության կառավարության 2004 թվականի ապրիլի 29-ի №637-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի №637-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Օգտակար հանածոների պաշարների պետական հաշվեկշռի վարման կարգը սահմանելու և Հայաստանի Հանրապետության կառավարության 2004 թվականի ապրիլի 29-ի №637-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ՀՀ էներգետիկայի և բնական պաշարների նախարար Արմեն Մովսիսյան
Ա Մ Փ Ո Փ Ա Թ Ե Ր Թ
«ՕԳՏԱԿԱՐ ՀԱՆԱԾՈՆԵՐԻ ՊԱՇԱՐՆԵՐԻ ՊԵՏԱԿԱՆ ՀԱՇՎԵԿՇՌԻ ՎԱՐՄԱՆ ԿԱՐԳԸ ՍԱՀՄԱՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ԱՊՐԻԼԻ 29-Ի №637-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ  ֆինանսների նախարարություն
04.06.2012թ.

№ 1/4.5-1/7391-12

գրություն
	Որոշման նախագծի վերաբերյալ դիտողություններ և առաջարկություններ չկան:  

	
	

	2
	ՀՀ էկոնոմիկայի
նախարարություն

31.05.2012թ.

№ 01/11.2/2703-12 
գրություն
	Որոշման նախագծի վերաբերյալ առարկություններ և առաջարկություններ չկան:
	
	

	3
	ՀՀ բնապահպանության նախարարություն 
08.06.2012թ.

№1/04.3/10875-12

գրություն


	Նախագծի հավելվածի՝

1)7-րդ կետից <<ստորերկրյա քաղցրահամ և>> բառերն անհրաժեշտ է հանել, քանի որ քաղցրահամ ջրերի հետ կապված հարաբերությունները կարգավորվում են ջրային օրենսդրությամբ և ջրերի հաշվառումը, համաձայն ՀՀ կառավարության 14.04.04թ. N649-Ն որոշման 8-րդ կետի,  իրականացնում է ՀՀ բնապահպանության նախարարությունը ՀՀ կառավարության 23.07.03թ. N1060-Ն որոշմամբ սահմանված կարգով.

2)10-րդ կետն առաջարկվում է հանել, քանի որ 3-րդ կետով այդ հարցերը կարգավորող դրույթներ նախատեսված են.

3)նկատի ունենալով, որ հաշվետվության ստորագրման իրավասությունն օրենս-դրությամբ վերապահված է միայն կազմակերպության ղեկավարին, ուստի 13-րդ կետն անհրաժեշտ է շարադրել հետևյալ խմբագրությամբ.
<<13.Հաշվետվությունը ստորագրում է ընդերքօգտագործող կազմակերպության   ղե-կավարը կամ նրա բացակայության դեպքում՝ փոխարինող անձը:>>.
4) 14-րդ կետն առաջարկվում է հանել, քանի որ <<Ընդերքի մասին Հայաստանի Հանրա-պետության օրենսգիրք>> ՀՀ օրենքի 63-րդ հոդվածի 9-րդ մասին համապատասխան հարցը 12-րդ կետով վերջնականորեն կարգավորված է:

	1. Ընդունվել է :

2.Չի ընդունվում:

3.Ընդունվել է մասնակի:

4.Ընդունվել է:
	1. Կատարվել է համապատասխան փոփոխություն:

2. Քանի որ 3-րդ կետը վերաբերվում է օգտակար հանածոների պաշար-ների հաշվեկշռի վերաբերյալ հաշ-վետվություններին, իսկ 10-րդ կետը վերաբերվում է օգտակար հանածո-ների մարված պաշարների դուրս-գրմանը:

3. 13-րդ կետում ավելացվել է <փոխարինող անձը> բառերը:

4.Կատարվել է համապատասխան փոփոխություն:



	4
	ՀՀ արդարադատության նախարարություն

20.06.2012թ.

№ 02/24.4/8737-12

գրություն


	1) Որոշման նախագծի 2-րդ կետն անհրաժեշտ է խմբագրել, մասնավորապես` անհրաժեշտ է նշել ուժը կորցրած ճանաչվող իրավական ակտի լրիվ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջները:
2)Որոշման նախագծի 1-ին կետով նախատեսվող հավելվածի կարգի 1-ին կետն անհրաժեշտ է խմբագրել, մասնավորապես` «ընթացակարգը» բառն անհրաժեշտ է փոխարինել «ընթացակարգի հետ կապված հարաբերությունները» բառերով` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

	1.Ընդունվել է:

2. Ընդունվել է:
	1.Կատարվել է համապատաս-խան փոփոխություն:

2.Կատարվել է համապատաս-խան փոփոխություն:

	5
	ՀՀ կառավարության աշխատակազմի իրավաբանական վարչություն

19.06.2012թ.

№02/24.10/8647-12

գրություն
	1.«Oգտակար հանածոների պաշարների պետական հաշվեկշռի վարման կարգը սահմանելու և Հայաստանի Հանրապետու-թյան կառավարության 2004 թվականի ապրիլի 29-ի №637-ն որոշումն ուժը կորցրած ճանաչելու մասին» ՀՀ կառավարության որոշման նախագծով հաստատվող կարգում առաջարկում ենք առավել հստակ ներկայացնել օգտակար հանածոների մարված պաշարների դուրսգրման ընթացակարգերը, եթե դուրսգրման առանձին ընթացակարգի սահմանում նախատեսված չէ: Միաժամանակ, այս նախագծի վերաբերյալ առկա են ՀՀ բնապահպանության նախարարության կողմից ներկայացված չընդունված դիտողություններ, որոնք առաջարկում ենք մեկ անգամ ևս քննարկել:


	1.Ընդունվել է:
	1.Մշակվում է «Պետական ընդերքաբանական փորձա-քննության իրականացման կարգը սահմանելու և Հայաս-տանի Հանրապետության կա-ռավարության 2004 թվականի դեկտեմբերի 9-ի №1784-Ն որոշումն ուժը կորցրած ճանաչելու մասին» Հայաստանի Հանրապետության կառավարու​թյան որոշման նախագիծը, որով նախատեսվում է սահմանել օգտակար հանածոների մարված պաշարների դուրսգրման ընթացակարգը:

	6
	ՀՀ կառավարության աշխատակազմ
03.07.2012թ.

№02/24.10/9350-12

գրություն
	1.Նախագծի 1-րդ կետը չի կարող հետադարձ ուժ ունենալ:

2.Կարգի 3-րդ կետը չի բխում  <<Ընդերքի մասին>>  ՀՀ օրենսգրքի 63-րդ հոդվածի 9-րդ մասից: Մեր կարծիքով օրենսգրքում չկա նման հաշվետվություն ներկայացնելու պահանջ և ժամկետներ: Բացի այդ, չի սահմանված, որ հաշվետվությունների ներկայացման կարգը պիտի սահմանվի ՀՀ կառավարության կողմից:

3.Կարգի 5-րդ կետը չի բխում օրենսգրքի պահանջներից: Բացի այդ, պարզ չէ, թե երբ կամ ինչ միջոցներով է իրականացվելու փորձաքննությունը, կամ եթե իրականացվելու է պետական փորձաքննություն, ապա ինչու են պահանջվում հաշվետվությունները:

4.Կարգի 11-րդ և 15-րդ կետերը չեն վերաբերում սույն կարգին:


	1. Ընդունվել է:

2.Ընդունվել է մասնակի:

3. Չի ընդունվում:

4.Չի ընդունվում:


	1. Կատարվել է համապատասխան փոփոխություն:

2. 3-րդ կետը խմբագրվել է «Ըն​դերքի մասին» ՀՀ օրենսգրքի 63-րդ հոդվածի 9-րդ մասին համապա-տասխան, իսկ կարգի մշակման համար հիմք է հանդիսացել «Ընդերքի մասին» ՀՀ օրենսգրքի 15-րդ հոդվածի 2-րդ մասի 3-րդ կետի պահանջը:

3.Քանի որ պետական ընդերքաբանական փորձաքննութ-յան եզրակացության հիման վրա  հաստատվում են  օգտակար հանածոյի պաշարները` որոնք ենթակա են հաշվառման: 

4.Քանի որ 15-րդ կետով նշված` մարված և չհաստատված պաշարների դուրսգրումը հանդիսանում է հաշվեկշռի վարման հիմնական բաղկացուցիչ մաս: Իսկ 11-րդ կետով սահմանված ժամկետն անմիջականորեն վերաբերում է օգտակար հանածոների պաշարների պետական հաշվեկշռի վարման ընթացակարգին: 

	7

գրություն
	1.Կարգը չի բխում <<Ընդերքի մասին>>  ՀՀ օրենսգրքի 63-րդ հոդվածի պահանջներից:
2.Կարգով հիմնականում կարգա-վորվում են հաշվետվությունների ներկայացման կարգն ու ժամկետ-ները, որոնք սույն կարգի կարգա-վորման առարկան չեն հանդիսա-նում: 
3.Օրենսգիրքը չի նախատեսում, որ ՀՀ կառավարության կողմից կարող է ներկայացվել հաշվետվությունների ներկայացման կարգ: 
4.Չկա կարգի 6-րդ կետի դասակարգման հիմքը:

5. Կարգի 11-րդ կետը հակասում է կարգի 4-րդ կետին: 
6.Կարգի դրույթները հստակ և համապարփակ ընթացակարգ չեն ապահովում հաշվեկշռի վարման, և մասնավորապես հաշվեկշռից պաշարների դուրսգրման հարաբերությունների կարգավորման համար:


	1.Ընդունվել է:

2.Ընդունվել է:

3.Ընդունվել է:
4.Ընդունվել է:

5.Ընդունվել է:
6.Ընդունվել է:
	1.Որոշման նախագծի նախաբանում կատարվել է հղում նաև <<Ընդերքի մասին>>  ՀՀ օրենսգրքի 63-րդ հոդվածի 8-րդ մասին:
2.Կարգից հանվել են հաշվետվու-թյունների ներկայացման կարգին և ժամկետներին վերաբերող դրույթները:

3.Կարգից հանվել են հաշվետվու-թյունների ներկայացման կարգի վերաբերյալ դրույթները:
4.Նախագծի լրամշակված տարբերակի կարգի 5-րդ կետից հանվել է դասակարգման վերաբերյալ դրույթը:
5.Կարգի 4-րդ և 11-րդ կետերը հանվել են:
6. Նշված հարաբերությունները կարգավորվում են նախագծի լրամշակված տարբերակի կարգի 10-րդ կետով:


                                                             ՀՀ էներգետիկայի և բնական պաշարների նախարար Արմեն Մովսիսյան












